
淵閣諭以委任腹心至意專典機密雖學士王景不得與

焉尋復以胡靖爲侍講楊榮爲修撰楊士奇爲編修金幼

孜胡儼爲檢討七人並直文淵閣時機務孔殷每旦百官

奏事退內閣大臣造扆前進呈文字商機密承顧問率漏

下數十刻始退〈七人江西五福浙各一縉吉水靖盧陵士奇太和幼孜新金儼南昌榮建安淮永嘉〉

○逮谷府長史劉璟至京下獄自經死　上旣登極璟臥

家不起　上欲用之罪以逃叛親王逮繫之臨行親戚餞

之戒曰　皇上神武何止唐文皇先生忠良允爲魏徵可

也盍順天心毋自蹈刑剭璟瞪目曰爾謂我學魏徵耶吾

死生之分決矣至京授以官不受對　上語猶稱殿下遂

下獄自經死

　〈按當時死事諸臣外無非藉口魏徵而劉仲璟乃薄之而不爲耶士固各有志也嗚呼承順則富貴刻期拂逆〉

　〈則誅夷立至而一時之臣往往甘死如飴富貴若免我國初人心風俗自商頑民後僅再見之矣〉

九月四日大封靖難功臣○丘福淇國公歲祿二千五百

石朱能成國公歲祿二千二百石張武陽城侯鄭亨武安

侯火眞同安侯顧成鎮遠侯王聰武成侯並食歲祿一千

五百石陳珪泰寧侯孟善保定侯郭亮成安侯並食歲祿

一千二百石王忠靖安侯徐忠永康侯張信𨺚平侯李遠

安平侯千石徐祥興安伯徐理武康伯唐雲新昌伯趙𢑱

忻城伯陳旭雲陽伯張輔〈玉子〉信安伯譚忠〈淵子〉新寧伯千石

--

以上並世襲房寬思恩伯食祿八百石世襲指揮使房勝

富昌伯千石劉才廣恩伯食祿九百石子孫世襲指揮同

知李景𨺚茹瑺忠誠伯食祿一千石以終本身王佐順昌

伯陳瑄平江伯食祿一千石子孫世襲指揮使駙馬王寧

永春侯不附權貴以罹誣陷故封世襲餘將士論功高下

陞賞有差

　〈王世貞日　文皇帝以建文之四年七月下京師卽大位因其年爲洪武之三十五年又二月制詔吏兵部差〉

　〈次從靖難功臣遂封淇國等二公城陽侯等十三侯興安等十一伯已又錄降附功增曹國公歲祿封永春一〉

　〈侯忠誠等三伯明年封駙馬都尉袁容等二侯遂追舊功封豐城一侯寧陽等五伯三年復追舊功進封新城〉

　〈侯至是靖難封始究論平安南功追封新城西平二侯皆爲公增豐城侯雲陽伯祿各五百石已進封淸遠一〉

　〈侯安遠建平二伯終　文皇帝之世凡再大卦至　睿皇帝之元年論奪門迎駕功進武情侯爲忠國公封太〉

　〈平一侯興濟文安等四伯已又封武功一伯自是終諸帝世僅一大封而其它破軍殺將戡亂僝工之特封者〉

　〈不與焉嗚呼靖難諸將臣從藩邸起以一旅之師彈丸之地出萬死者三載而遂定宗社千太山之固此其績〉

　〈誠巨然英主實在軍攻堅履危斷自神授又大戰不退十餘所定軍府不過三四而已母論中山開平其視曹〉

　〈衛宋穎而下抑何徑庭也定興之掃安南固自偉亦何能超潁川之下滇蜀且久復失之今　高皇帝之盟白〉

　〈馬指黃河而誓其功臣鮮有存者易世而後辭當僅如綫之虜萑苻之盜鹵級數十以至積封自伯而至侯者〉

　〈今胡以貂綿蟬聯也以此況彼誠不可同年而語自孝宗而後執政始知愛守名爵不肯輕畀而不能無畏〉

　〈于首尾未暇一一釐正之然至新建之取叛王不煩天子璽書不費大倉水衡金錢縛之于股掌寧遠之摧東〉

　〈虜積級至萬餘其所遘敵固皆瑖然其績豈與它徹侯等而縉紳大夫猶斷斷有後言者何也少所見多所怪〉

　〈臣也夫陋而不習掌故余故表之以吿夫司勲者〉

